
«Հայաստանի Հանրապետության կառավարության 2018 թվականի ապրիլի 12-ի N 404-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի
	1. Արդարադատության նախարարություն
	18.03.2024թ.

	
	N /27.3/10511-2024

	1. «Հայաստանի Հանրապետության կառավարության 2018 թվականի ապրիլի 12-ի N 404-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի ա. պարբերության «հոդվածը» բառն անհրաժեշտ է փոխարինել «կետը» բառով: Նույն դիտարկումը վերաբերում է բ. և գ. պարբերություններին:
	Չի ընդունվել

Որոշման ողջ տեքստում օգտագործվում է «հոդված» բառը և հիվանդություններն ու ախտաբանական վիճակներն ամրագրված են հոդվածների տեսքով:

	2. Նախագծի 1-ին կետի 1-ին ենթակետի դ. և ե. պարբերություններում առաջարկում ենք «հիվանդությունները և ախտաբանական վիճակները նկարագրող» բառերը փոխարինել «հավելված 1-ի» բառերով:
	Չի ընդունվել

Առաջարկվող փոփոխությունների կատարման դեպքում տեքստն անհասկանալի կլինի և չի նույնականացվի: Բացի այդ, համապատասխան բառերը շարադրվել են՝ հիմք ընդունելով նաև որոշման մեջ 2023թ. կատարված (ընդունված) փոփոխությունները

	3. Նախագծի 1-ին կետի 1-ին ենթակետի դ. և ե. պարբերություններով նոր խմբագրությամբ շարադրվող Հայաստանի Հանրապետության կառավարության 2018 թվականի ապրիլի 12-ի N 404-Ն որոշման հավելված 1-ին 1-ին և 14-րդ հոդվածում առկա են չհամարակալված պարբերություններն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասին պահանջին, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Բացի այդ, Նախագծի 1-ին կետի 1-ին ենթակետի ե. պարբերությամբ նոր խմբագրությամբ շարադրվող 14-րդ հոդվածի «Այս կետին» ձևակերպումն ունի հստակեցման կարիք՝ պարզ չէ, թե որ կետին է վերաբերում կարգավորումը:
	Չի ընդունվել

Խմբագրվող 1-ին և 14-րդ հոդվածները շարադրվել են նկարագրական մասի այլ հոդվածներում առկա ձևաչափով և հնարավոր չէ այդ պարբերությունները համարակալել:







Ընդունվել է

Կատարվել են փոփոխություններ:

	4. Նախագծի հիմնավորման համաձայն՝ նախատեսված փոփոխությունները պայմանավորված են Հայաստանի Հանրապետության կառավարության 2018 թվականի ապրիլի 12-ի N 404-Ն որոշմամբ սահմանված հիվանդություններով և ախտաբանական վիճակներով պայմանավորված զինվորական ծառայության համար ոչ պիտանի ճանաչված, սահմանափակումով պիտանի զինվորական ծառայության համար ճանաչված զորակոչիկների և վաղաժամկետ արձակված զինծառայողների թվի ավելացմամբ, որը բացասաբար է անդրադառնում թե զորակոչի, և թե պարտադիր զինվորական ծառայության կազմակերման գործընթացին, ինչը նաև իր բացասական ազդեցությունն է թողնում ՀՀ պաշտպանունակության ապահովման և ՀՀ զինված ուժերի խնդիրների պատշաճ կատարման վրա: Գտնում ենք, որ միայն թվերի ավելացմամբ պայմանավորված Նախագծով նախատեսված փոփոխությունների իրականացումը խնդրահարույց է և ունի վերանայման կարիք, քանի որ հիմնավորումից պարզ չէ, որ նշված հիվանդությունների և ախտաբանական վիճակների առկայությունը չի խոչընդոտի ծառայության պատշաճ իրականացմանը: Նշվածը հիմք ընդունելով՝ անհրաժեշտ է Նախագծի հիմնավորումը լրամշակել:
	Ընդունվել է

Նախագծին կից հիմնավորման տեղեկանքը խմբագրվել է:

	2. Ներքին գործերի նախարարություն
	23.02.2024թ.

	
	N 43/6/25075-2024

	Դիտողություներ և առաջարկություններ չկան:
	Ընդունվել է

	3. Առողջապահության նախարարություն
	23.02.2024թ.

	
	N ԱԱ/02.2/5263-2024

	Ի պատասխան Ձեր 15.02.2024թ. թիվ ՊՆ/01/1628-2024 գրության` «Հայաստանի Հանրապետության կառավարության 2018 թվականի ապրիլի 12-ի N 404-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ամբողջ տեքստում առաջարկվում է «կլինիկական արտահայտություններ» ձևակերպումը փոխարինել «կլինիկական դրսևորումներ» ձևակերպմամբ` համապատասխան հոլովաձևերով:
	
Ընդունվել է

	4. Աշխատանքի և սոցիալական հարցերի նախարարություն
	27.02.2024թ.

	
	N ՆՄ/ԳԽ-2/6774-2024

	Դիտողություներ և առաջարկություններ չկան:
	Ընդունվել է

	5. Ֆինանսների նախարարություն
	29.02.2024թ.

	
	N 01/11-1/4278-2024

	Դիտողություներ և առաջարկություններ չկան:
	Ընդունվել է

	6. Ազգային անվտանգության ծառայություն
	23.02.2024թ.

	
	N 11/301

	Դիտողություներ և առաջարկություններ չկան:
	Ընդունվել է

	7. Մարդու իրավունքների պաշտպան
	

	
	

	Սահմանված ժամկետում պատասխան չի ստացվել:
	

	8. Գլխավոր դատախազություն
	28.02.2024թ.

	
	N 02/20.4/3939-2024

	Դիտողություներ և առաջարկություններ չկան:
	Ընդունվել է

	9. Վարչապետի աշխատակազմի սոցիալական հարցերի վարչություն
	29.03.2024թ.

	
	N 02/11.7/11653-2024

	Նախագծի վերաբերյալ առկա են հետևյալ դիտարկումները՝ 
1.  Նախագծի 1-ին կետի 1-ին ենթակետով նախատեսվում է որոշման 1-ին հավելվածով սահմանված հիվանդությունների և ախտաբանական վիճակների ցանկում կատարել համապատասխան փոփոխություններ, մինչդեռ հարկ է նշել, որ որոշման 1-ին հավելվածով սահմանված է զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկը. 
	
Ընդունվել է

	2. Նախագծի 1-ին կետի 1-ին ենթակետի «դ» և «ե» պարբերություններով նախատեսվում է հիվանդությունները և ախտաբանական վիճակները նկարագրող համապատասխան հոդվածները (1-ին և 14-րդ հոդվածները) շարադրել նոր խմբագրությամբ, մինչդեռ հարկ է նշել, որ 1-ին հոդվածի նկարագրությունը տրված է որոշման 1-ին հավելվածի «ՀՈԳԵԿԱՆ ԵՎ ՎԱՐՔԱՅԻՆ ԽԱՆԳԱՐՈՒՄՆԵՐ, ՀՈԳԵԲԱՆԱԿԱՆ ԱՌԱՆՁՆԱՀԱՏԿՈՒԹՅՈՒՆՆԵՐ» գլխում, իսկ 14-րդ հոդվածի նկարագրությունը՝ «ՆՅԱՐԴԱՅԻՆ ՀԱՄԱԿԱՐԳԻ ՀԻՎԱՆԴՈՒԹՅՈՒՆՆԵՐ ԵՎ ՎՆԱՍՎԱԾՔՆԵՐԻ ՀԵՏԵՎԱՆՔՆԵՐ» գլխում, ըստ այդմ՝ առաջարկում ենք հստակեցնել նախատեսվող փոփոխությունները հետագայում որոշումն ինկորպորացնելու ժամանակ խնդիրներից խուսափելու համար. 
	Չի ընդունվել
Նկարագրական մասում հոդվածները շարադրված են հերթական թվերով և գլուխներով պայմանավորված չեն, որի կապակցությամբ գլուխների անվանումները նշելու անհրաժեշտությունը բացակայում է: Բացի այդ, համապատասխան տեսքով ներկայացման համար նկատի են ունեցվել ՀՀ կառավարության 01.06.2023թ. N 899-Ն որոշման ձևակերպումները, որոնք ինկորպորոցիայի ժամանակ խնդիր չեն առաջացրել:

	3. Նախագծի 1-ին կետի 1-ին ենթակետի «դ» պարբերությամբ նոր շարադրվող 1-ին հոդվածի վերջին նախադասությունը. «Քրոմոսոմների ախտահարում ունեցող անձինք փորձաքննվում են համաձայն սույն Կարգի համապատասխան հոդվածների:» առաջարկում ենք խմբագրել, քանի որ պարզ չէ, թե ինչ կարգի մասին է խոսքը գնում.
	Ընդունվել է

	4. Նախագծի 1-ին կետի 2-րդ ենթակետի «բ» պարբերությունը ևս խմբագրման կարիք ունի, քանի որ վերջինիս մեջ նշված «17բ» տողը բացակայում է համապատասխան ցանկում.
	Ընդունվել է

	5. Գտնում ենք, որ լրացուցիչ հիմնավորման կարիք ունեն նախագծով առաջարկվող փոփոխությունները, օրինակ՝ եթե գործող որոշմամբ «գիշերամիզություն»՝ հաստատված և առանց նյարդային, հոգեբուժական կամ միզասեռական համակարգի հիվանդությունների ախտանիշների ախտորոշմամբ պարտադիր ժամկետային զինծառայողները ճանաչվում են ժամանակավորապես ոչ պիտանի զինվորական ծառայության համար, ապա առաջարկվող փոփոխությամբ վերջիններս կճանաչվեն սահմանափակումով պիտանի զինվորական ծառայության համար, կարծում ենք, որ տվյալ դեպքում անհրաժեշտ է հաշվի առնել թե՛ հանրային և թե՛ մասնագիտական կարծիքը, և որպես հիմնավորում նշել ոչ թե տվյալ դեպքերի թվի էական ավելացումը, այլ ներկայացնել մասնագիտական պարզաբանում, որ օրինակ գիշերամիզություն ունեցող պարտադիր ժամկետային զինծառայողը կարող է սահմանափակումով պիտանի լինել զինվորական ծառայության համար: Նույնը վերաբերում է նախագծով նախատեսվող մյուս նմանատիպ փոփոխություններին: 
	Ընդունվել է ի գիտություն
Նախագծին կից ԿԱԳ եզրակացությունում նշված է, որ առաջարկվող փոփոխությունները մանրամասն քննարկվել են մասնագիտական հանրույթում, այդ թվում` Առողջապահության նախարարության առաջատար մասնագետների հետ, համապատասխան վիճակները խոչընդոտ չեն ծառայության համար, ծառայությունը կազմակերպվելու է որոշմամբ սահմանված սահմանափակումների հաշվառմամբ:



